
ANEXO I 
 PROPOSTA DE PROXECTOS DE INVESTIGACIÓN  STEMbach 

 
Dirección do proxecto 

Nome: Virxilio Rodríguez Vázquez 

Enderezo electrónico:  virxilio@uvigo.gal                                                           Teléfono: 988 368 842 

Co-dirección do proxecto 

Nome: 

Enderezo electrónico:                                                                                    Teléfono: 
NOTA: Os custos derivados da execución deste proxecto de investigación tales como os desprazamentos do 
profesorado da UVigo ao centro educativo ou doutras actividades establecidas no plan de traballo, correrán a cargo 
do centro educativo ao que se asigne este proxecto. 

Título 
 

Análise da novela negra galega contemporánea en clave xurídica.  
A praia dos afogados, de Domingo Villar  

 
Resumo  

 
A publicación no ano 1984 de “Crime en Compostela”, de Carlos G. Reigosa tense identificado 
como o punto de inflexión deste xénero na literatura galega. Así se sinalaba na xornada “30 anos 
de novela negra galega” organizada polo Consello da Cultura Galega e que reuniu o 6 de febreiro 
de 2014 en Santiago de Compostela aos escritores máis sobranceiros do xénero. Achegándonos a 
unha nova efeméride redonda daquel fito, no 2024 poderemos, sen dúbida algunha, falar de 40 
anos de novela negra galega. O xénero goza de magnífica saúde, ata o punto de que ten medrado 
non só con aqueles escritores que hai dez anos se reunían en Compostela, senón tamén de novas 
voces que teñen irrompido con forza na escena actual. Cun elemento salientable, como é a 
incorporación de escritoras nun terreo que, como se pode ver naquel cartace do 2014, semellaba 
pechado para elas. Basta ver o número de escritoras e escritores, publicacións e editoriais que se 
ocupan e preocupan do xénero hoxe en Galicia para probar que mantén as constantes vitais. 
Convén engadir a outra variable esencial da ecuación do mercado do libro: as e os lectoras e 
lectores. Máis alá de cifras, podemos remitirnos ao éxito incontestable de público que acadou 
novamente unha xornada, desta volta organizada pola Universidade de Vigo, de análise académica 
arredor deste xénero literario celebrada no edificio de Redeiras, organizada por docentes da 
Facultade de Filoloxía e Tradución da Universidade de Vigo o 18 de maio de 2023, titulada “Vigo 
noir, cidade ilustrada”. Se ben hai que dicir que a xornada se presentaba cunha temática 
enormemente especializada, tal e como se reflicte no título, isto que non foi atranco para acadar 
o éxito antes mencionado. En definitiva, parécenos este curso que comezamos, 2023-2024, un 
momento adecuado para achegármonos ao estudo da novela negra na narrativa galega pero cun 
enfoque particular, en todo caso, complementario. Propoñemos unha análise do texto narrativo 
dende o punto de vista das Ciencias penais, en particular dende o Dereito penal e a Criminoloxía. 
Co fin de acoutar o traballo, proponse facer, dende esta óptica, o estudo dunha obra concreta, “A 
praia dos afogados”, do recentemente tristemente falecido, Domingo Villar.  

As razóns que levan a escoller esta novela teñen que ver co feito de que é considerada unha das 
obras colmen do xénero na literatura galega, acadando unha difusión internacional de primeiro 
nivel, de indubidábel calidade literaria, e cunha interesantísima trama dende o punto de vista 
xurídicopenal. Ademais, co obxectivo de servir de complemento a formación dos estudantes de 
bacharelato e na procura de sinerxías, convén salientar que esta constitúe unha lectura curricular 
para o alumnado de bacharelato en Galicia.  

Obxectivo 
 

 
1. O primeiro obxectivo é revisar bibliografía sobre o uso da literatura e das artes en xeral no 

ensino do Dereito, en particular do Dereito penal. 
2. Familiarizarse coa estrutura narrativa da novela negra. 
3. Identificar problemas propios do Dereito penal empregando a novela como instrumento 

vehicular para achegarse dunha forma máis intuitiva e escolástica aos devanditos problemas. 
4. Coñecer as bases de resolución de problemas en Dereito penal. 
5. Aplicar esas bases o caso ou casos que se nos presentan na novela obxecto de análise.  

Plan de traballo 
 

 
1. Formación inicial sobre as Ciencias penais e, en particular o Dereito penal e a Criminoloxía.  

A través de titorías personalizadas e lecturas de textos académicos recomendadas. 
2. Lectura da obra literaria proposta, seleccionando en base ao anterior, aqueles datos e pasaxes 

que poden ter interese dende o punto de vista do Dereito pena. 
3. Analizar esas pasaxes dende o punto de vista xurídicopenal. 
4. Presentar en forma de traballo escrito esa análise, respectando a estrutura, forma e contido 

dun traballo académico universitario. 

